
Shri Vidya Ganesha Ashtottarashatanama Stotram

శ్రీవిద్యాగణేశాష్టోత్తరశతనామస్తోత్రమ్   

శ్రీమద్విద్యాగణేశస్య  నామ్నామష్టోత్తరం   శతమ్ ।
వక్ష్యామి శ‍ృణు దేవేశి సావధానేన చేతసా ॥ ౧॥
సర్వపాపప్రశమనం  సర్వవిఘ్ననివారకమ్ ।
సర్వరోగహరం దివ్యం సాధకాభీష్టదాయకమ్  ॥ ౨॥
బ్రహ్మాదయః  సురాః సర్వే వసిష్ఠాద్యా  మునీశ్వరాః ।
విద్యాగణాధినాథస్య చక్రారాధనతత్పరాః  ॥ ౩॥
స్తోత్రేణానేన  సమ్పూజ్య జప్త్వా రవేః పదే స్థితాః  ।
సుఖినోఽద్యాపి దృశ్యన్తే  సద్యః సన్తుష్టమానసాః  ॥ ౪॥
తాదృశం పరమం దివ్యం ప్రత్యక్షఫలదాయకమ్  ।
యః పఠేత్ ప్రాతరుత్థాయ   చిన్తయేన్మూని బాలకమ్ ॥ ౫॥
స సర్వదురితాన్ము(క్త్వా)క్తో సర్వాన్ కామానవాప్నుయాత్ ।
చక్రపూజావిధానేన  ప్రయాణే  సముపస్థితే  ॥ ౬॥
శోభనేషు సమస్తేషు కార్యేధ్వన్యేషు బుద్ధిమాన్  ।
స్తోత్రేణానేన  సమ్పూజ్య జప్త్వాభీష్టమవాప్నుయాత్  ॥ ౭॥
ధాన్యకామీ లభేద్ధాన్యం  ధనకామీ ధనం లభేత్ ।
సన్తానకామీ సన్తానం క్షేత్రార్థీ  క్షేత్రముత్తమమ్  ॥ ౮॥
సర్వం లభేత్ సర్వకామీ నిష్కామీ తత్ఫలం లభేత్ ।
(అథ స్తోత్రమ్  ।)
ఓం విద్యాగణపతిర్విఘ్నహరో గజముఖోఽవ్యయః ॥ ౯॥
విజ్ఞానాత్మా  వియత్కాయో విశ్వాకారో వినాయకః ।
విశ్వసృగ్విశ్వభుగ్విశ్వసంహర్తా విశ్వగోపనః ॥ ౧౦॥
విశ్వానుగ్రాహకః  సత్యః శివతుల్యః శివాత్మజః ।
విచిత్రనర్తనో   వీరో విశ్వసన్తోషవర్ధనః  ॥ ౧౧॥

విమర్శీ విమలాచారో విశ్వాకారో వినాయకః ।
స్వతన్త్రః  సులభః స్వర్చః సుముఖః సుఖబోధకః ॥ ౧౨॥
సూర్యాగ్నిశశిదృక్ సోమకలాచూడః సుఖాసనః ।
స్వప్రకాశః  సుధావక్త్రః  స్వయం వ్యక్తః  స్మృతిప్రియః  ॥ ౧౩॥
శక్తీశః  శఙ్కరః శమ్భుః ప్రభుర్విభురుమాసుతః  ।
శాన్తః శతమఖారాధ్యశ్చతురశ్చక్రనాయకః  ॥ ౧౪॥
కాలజిత్ కరుణామూర్తిరవ్యక్తః  శాశ్వతః శుభః ।
ఉగ్రకర్మోదితానన్దీ  శివభక్తః శివాన్తరః ॥ ౧౫॥
చైతన్యధృతిరవ్యగ్రః   సర్వజ్ఞః  సర్వశత్రుభృత్  ।
సర్వాగ్రః  సమరానన్దీ సంసిద్ధగణనాయకః  ॥ ౧౬॥
సామ్బప్రమోదకో  వజ్రీ మానసో మోదకప్రియః  ।
ఏకదన్తో బృహత్కుక్షిః దీర్ఘతుణ్డో  వికర్ణకః  ॥ ౧౭॥
బ్రహ్మాణ్డకన్దుకశ్చిత్రవర్ణశ్చిత్రరథాసనః       ।
తేజస్వీ తీక్ష్ణధిషణః  శక్తివృన్దనిషేవితః   ॥ ౧౮॥
పరాపరాశ్చ పశ్యన్తీ ప్రాణనాథః  ప్రమత్తహృత్  ।
సఙ్ క్లిష్టమధ్యమఃస్పష్టో   వైఖరీజనకః  శుచిః ॥ ౧౯॥
ధర్మప్రవర్తకః   కామోభూమిస్ఫురితవిగ్రహః  ।
తపస్వీ తరుణోల్లాసీ  యోగినీభోగతత్పరః ॥ ౨౦॥
జితేన్ద్రియో  జయశ్రీకో  జన్మమృత్యువిదారణః ।
జగద్గురురమేయాత్మా  జఙ్గమస్థావరాత్మకః   ॥ ౨౧॥
నమస్కారప్రియో  నానామతభేదవిభేదకః ।
నయవిత్ సమదృక్ శూరః సర్వలోకైకశాసనః  ॥ ౨౨॥
విశుద్ధవిక్రమో   వృద్ధః  సంవృద్ధః  ససుహృద్గణః  ।
సర్వసాక్షీ సదానన్దీ సర్వలోకప్రియఙ్కరః  ॥ ౨౩॥
సర్వాతీతః సమరసః సత్యావాసః సతాం గతిః ।
ఇతి విద్యాగణేశస్య నామ్నామష్టోత్తరం   శతమ్ ॥ ౨౪॥

యః పఠేచ్ఛృణుయాద్వాపి నిత్యం భక్తిసమన్వితః  ।
తస్య సాధకవర్యస్య సర్వావస్థాసు  సర్వదా ।
నాసాధ్యమస్తి కిమపి విద్యావిఘ్నేశ్వరాత్మనః ॥ ౨౫॥
॥ ఇతి మహాశైవతన్త్రే  అతిరహస్యే ఆకాశభైరవకల్పే  శఙ్కరవిరచితే
శ్రీవిద్యాగణేశాష్టోత్తరశతనామస్తోత్రం     సమ్పూర్ణమ్  ॥

